
Text H
speaker 02 (female, 88)

bət-pəsḥaˈ (la wewa naš hʿaširìmh,ˈ
ʾəθwa zangìne gawoˈ
w-ʾəθwa šik hatxa ʾàtxa, la zangine u-la
àqir).ˈ
ʾaz ʾan zangine g-mazminiwa jiràne dohun,ˈ
xurawàθa dohun,ˈ
g-mazminiwa l-ʾèða.
bət-pəsḥɑ,ˈ g-oði-wa kəs danna d-ruwàne.ˈ
mux bə-naḥum ḥànna,ˈ bə-dawid sàlman,ˈ
binaye bèrgamo,ˈ be-ḥajo mùxṭar.ˈ
ʾanna ruwàne wewa,ˈ
g-oðax-wa pəsḥa kəslu.
kulle məndi mare pəsḥɑ.
marəgle – hatxa ruwe – gə-mbašli-wa
u-kullu k-əxlì-wa.ˈ
ʾè wawa pəsḥa.ˈ
bət pèsaḥ,ˈ xmiràna wewa.ˈ
asùr hawewa-le.ˈ
ʾaz gə-mzabni-wa-le ta məšəlmàne.ˈ
xəṭṭeˈ g-nablax-wa rəš ṃaye
gə-mxalàx-wa-la guniya d-xəṭṭeˈ
gunìyaˈ g-dare-wa-la go ṭašṭat.
mnablax-wa-la rəš ṃaye
ʾega xa b-deqa-wa ta gùrgur,ˈ
ʾu-xa b-deqa-wa ta dìqe d-šàbθa.ˈ
bàbiˈ g-dabəḥ-wa tòra.ˈ
ʾaw tòraˈ gə-mzabən-wa pəsra dìdeˈ
ʾaz go šùqa šiˈ g-oði-wa ʾərwe,ˈ
ʾaz go šùqa šiˈ g-oði-wa ʾərwe,ˈ
g-marwe-wa ʾərwe.ˈ
kudxa g-marwe-wa ʾərweˈ
g-oði-wa qàlya.ˈ
g-oði-wa qàlya,ˈ
g-dare-wa-lu go kadim hatxa zòre,ˈ
bàs ʾawa k-əxlì-wa.ˈ
g-zawən-wa pəsraˈ hatxa ʾanna rùweˈ
g-darya-wa-lu go tanakàye
g-ṃaḷya-wla-lu məlxaˈ
ʾu-g-darya-wa-lu go tanakàyeˈ
kud rota g-mapqax-wa xapča mənnu.
kullu g-zonàx-wa-lu,ˈ
k-əθya-wa yəmmi
g-maqəlwà-wa-luˈ
p-šalqa-wa-lu go ṃaye šaxine
g-maqəlwà-wa-luˈ
ʾu-darax-wa-lu rəš xola kullu
makušax-wa xằˈ ròta,ˈ

darax-wa-la go ṃaye
ʾoha là g-əbe
ʾaxliˈ
dət təmmal=ile.ˈ
ʾaz pəsḥa xləṣla,
θewale ʾèðət zyàra.
u-kud-xa ʾani g-oði-wa ʾixàla,ˈ
g-oðax-wa kàde,ˈ
u-mnablax-wa ʾawàye,ˈ
ʾo g-ezax-wa l-škàrro,ˈ
ʾo g-ezax-wa=ž l-knəšta
g-ezax-wa go-čammàne,ˈ
g-dare-wa xòla.ˈ
u-gə-mzanzaqàx-wa.
hàtxa wawaˈ ʿìraq,ˈ
u-kulle waʿda kèf wewa,
làθwa šula.ˈ
ʾəθwa roš ha-šanà.ˈ
tre yomane ʾeða=le roš šàna.ˈ
roš šana tre yomane ʾèða=le.ˈ
g-ezi-wa kudxa anya bnàθa…ˈ xade-ʾesar,
ṭmane-ʾesar, šta-ʾesar bnàθa.ˈ
g-ezi-wa,
k-šaqli-wa mən yəmmuˈ
– xa k-šaqla-wa qàlya,ˈ
xa k-šaqla-wa rəzzaˈ
u-xa k-šaqla-wa qàmxaˈ
u-xa k-šaqla-wa gərsa.ˈ
g-ezi-wa go čamàne,ˈ
gə-mbašlì-wa.ˈ
trè yomane g-ezi-wa…ˈ
ʾəθwa škarro ṃay,ˈ
tam kəs škarro ʾəθwa čammàne.ˈ
gə-mbašli-wa l-tàmaˈ
u-kulle yoma gə-mbašli-wa.
u-gə-mpalʾi-wa
u-g-raqdì-wa.ˈ
baxtata là k-palxi-wa,ˈ
bas gùre k-palxi-wa,ˈ
gure ʾəθwa-lu ḥanuyòt,ˈ
kud ʾəθwa-le dəkkàna,ˈ
kud ʾəθwa-le garàʾa,ˈ
gə-mzabən-wa jùlle.ˈ
gə-mzabən-wa jùlle.ˈ
kud-xa ʾəθwa-le xa-məndi
g-ewəð-wa.ˈ
baxtàθa k-awe-wa l-bèθa.ˈ
bət qèṭaˈ ʾəθwa ʾenawàθa,ˈ ṃəḷyaˈ
p-šaqli-wa tàlme.ˈ
ʾaz g-ezax-wa l-ʾèna.ˈ

g-zoni-le xa zawərta hatxa zùrta,ˈ
ʾu-ge-zax-wa l-ʾèna.
ʾaz ge-zax-wa l-ʾena
g-darax-wa talme
u-k-əxlax-wa
ʾu-k-šatàx-wa,ˈ
k-eθe-wa zman mux băθər sùkkaˈ
ʾega… xa yoma b-aθe-wa
maʾənì-wa-lan.
b-deqì-wa,ˈ
b-garsì-wa,ˈ xəṭṭe ʾu-rəzza,ˈ gərsa,ˈ

